
4. LAN-FITXA: TRIANGELUAK
4.1. Jarduera: Triangelu baten medianak (edo erdibidekoak). Barizentroa

	Marraztu ABC triangelua. Erakutsi/Ezkutatu etiketa tresna (10. botoia) erabili erpinen izenak ikusteko. 

Marraztu triangeluaren bi mediana: AM eta BN. Garbi izan behar duzu zer den mediana. 
Erdigunea edo zentroa eta Bi punturen arteko zuzenkia edo segmentua tresnak erabili ahal dituzu. Medianek G puntuan ebakitzen dute elkar.

	Egiaztatu hirugarren mediana, CP, puntu horretatik igarotzen dela.
G puntua triangeluaren BARIZENTROA da eta bertan hiru medianak datoz bat. 

	Erabili  Distantzia tresna (zazpigarren botoia) bi segmentuak neurtzeko, G puntuak mediana batean determinatzen dituenak. Segmentu bakoitza neurtzeko, egin klik segmentuaren mutur bakoitzean. 

Mugitu triangeluaren erpinak eta aztertu nola aldatzen diren aurreko distantziak. 

Errepikatu aurrekoa mediana guztiekin. Mugitu triangeluaren erpinak neurriak nola aldatzen diren behatuz.

Badago erlaziorik bi segmentuen neurrien artean?

	Txertatu testua tresnarekin, adierazi egiaztatu berri duzun propietatea, barizentroari eta zuzenkien neurriei dagokiena. 

Gorde irudia lf4j1_barizentroa.ggb fitxategian. 


4.2. Jarduera: Triangelu baten altuerak. Ortozentroa

	Marraztu ABC triangelua. Marraztu altuera bat. Mugitu erpinak eta egiaztatu eraiki duzuna ongi dagoela. Hau da, altuera beti ere perpendikularra da aurreko aldearekiko. 

Marraztu bigarren altuera. Bi lerro horiek puntu batean ebakitzen dute elkar. Puntu horri O deituko diogu.
Marraztu hirugarren altuera. Egiaztatu O altuera honetan ere dagoela.
Puntu hau triangeluaren ORTOZENTROA da.

	Erpinak mugituz gero, egiaztatuko duzu ortozentroa ez dela beti gelditzen  triangeluaren barnealdean.
Ikertu eta txertatu testu bat azalduz zein kasutan den barrukoa, kanpokoa edo triangeluaren aldeetako batekoa. 

Gorde irudia lf4j2_ortozentroa.ggb fitxategian. 


4.3. Jarduera: Triangelu baten erdibitzaileak. Zirkunzentroa eta zirkunferentzia zirkunskribatua. 

	Marraztu ABC triangelua. Marratu bere erdibitzaileak. Horretarako, hautatu Erdibitzailea tresna (laugarren botoia) eta egin klik alde bakoitzean.

	Egiaztatu hiru erdibitzaileak Z puntuan datozela bat. 

Marraztu zirkunferentzia, zentroa Z-n duena eta triangeluaren erpinetako bat igarotzen dena. 

Egiaztatu zirkunferentzia horrek beste bi erpinak ere dauzkala. 

Hauxe esango dugu: zirkunferentzia hori triangeluan zirkunskribatua dago eta bere zentroa Z triangeluaren ZIRKUNZENTROA da.

Mugitu triangeluaren erpinak eta egiaztatu aldaketak irudian, batez ere zirkunzentroa triangeluan, kanpo edo aldeetako batean dagoen.

	Idatzi ikusi duzuna Txertatu testua tresnarekin. 

Gorde irudia lf4j3_zirkunzentroa.ggb fitxategian.


4.4. Jarduera: Triangelu baten erdikariak. Intzentroa eta zirkunferentzia inskribatua 
	[image: image16.png]



	Marraztu triangelu bat eta bere erdikariak Erdikari angeluarra tresnarekin (laugarren botoia). Klik egin behar duzu triangeluaren hiru erpinetan ordena egokian.

Egiaztatu hiruak puntu bakar batean datozela bat (I → INTZENTROA). 

	Marraztu zirkunferentzia, zentroa intzentroan duena eta triangelua alde bateko puntu bakar batean (P) ukitzen duena. Horretarako, zirkunferentziak alde horrekiko perpendikularra izan behar du. Beraz, bilatu behar duzu zentrotik alde horretara doan perpendikularra eta gero, aldearen eta perpendikularraren arteko ebaki-puntua.
Azkena egun aurretik, pentsatu kontu handiz eta ziurtatu ulertu duzula. Irudiak lagundu ahal dizu.
Zirkunferentzia marraztu eta gero, aztertu. Zer gertatu da? Triangeluaren alde gehiago ebakitzen du? 

Txertatu testu bat intzentroak duen propietatea azalduz. Hemen duzu laguntza txiki bat:
Intzentrotik ____________________________ dagoen distantzia berdina da. Beraz, ______________________________ zentroa da.
Egiaztatu propietate hori erpinak mugituz ikusteko triangelua edozein izanda ere propietatea betetzen dela.
Gorde irudia lf4j4_intzentroa.ggb fitxategian.


4.5. Jarduera: Pitagorasen teorema. Egiaztapena

	
	Ezer baino lehenago, egin klik eskuina zona grafikoan eta aktibatu Sareta.

	Marraztu triangelu zuzen bat (irudikoaren berdina EZ) eta jarri angelu zuzena Angelua tresnarekin (zazpigarren botoia). 

	Eraiki Poligono erregularra tresnarekin (bosgarren botoia) karratu bat triangeluaren alde bakoitzean.

	Erabili orain Azalera tresna (zazpigarren botoia) hiru karratuen azalerak ikusteko.
	

	[image: image24.png]ABC




	Erantzun laburki (Txertatu testua) galdera hauek:
1. Zer dio Pitagorasen teoremak? 

2. Badago erlaziorik teoremaren eta irudiaren artean? 

Pitagorasen arabera, zer bete behar dute hiru karratuen azalerek?
	

	
	Egiaztatu lan-fitxa honetako irudian gertatzen dela. Eta zurean? 

Mugitu erpinak triangelua zuzena izaten jarraitzeko moduan baina katetoak horizontalak izan gabe eta aztertu orain betetzen den ala ez karratu handiaren azalera beste bien azaleren batura izatearena.

Gorde irudia lf4j5_pitagoras.ggb fitxategian.

Mugitu berriro erpinak triangelua zuzena EZ izateko eta aztertu berdintasun bera (azaleren artekoa) betetzen den ala ez.

	Ikertu pixka bat ondorio hauek betetzeko (Txertatu testua tresnarekin). Azalerak alderatzea da egin beharrekoa:

· Triangelu kamutsetan, alde handian eraikitako karratuaren azalera beste bi aldeetan eraikitako karratuen azaleren batura baino _________ da.

· Triangelu zorrotzetan, alde handian eraikitako karratuaren azalera beste bi aldeetan eraikitako karratuen azaleren batura baino _________ da.

· Triangelu zuzenetan …

Gorde irudia lf4j5_pitagoras2.ggb fitxategian.


4.6. Jarduera (GEHIGARRIA): Pitagorasen teorema. Ikusmen-frogapena
Joan http://recursos.pnte.cfnavarra.es/~msadaall/geogebra/pitagoras.htm webera eta aztertu Pitagorasen teoremaren ikusmen-frogapena. Aukeratu bat eta idatzi frogaren pausoak hemen, beharrezko irudiez baliatuz.
